
Bože słowo za nas

Boh praji: Hdyž budźeće mje 
z cyłej wutrobu pytać, chcu so 

ja wam dać namakać. ( je r . 29 , 1 3 - 1 4 )

Što w očakujeće, lubi čitarjo, 
wot noweho lĕta? Snano, zo 
je  stare nĕtko skončnje wot- 
byte a to hubjene zabyte? Zo 
to, štož so nam  poradźiło 
njeje, abo štož smy wopak či- 
nili, nas wjac njew obćežuje? 
Wšak je  stare lĕto nimo a no- 
we so započnje z nadźiju, zo 
so nĕtko wšo polĕpši. Nadźi- 
jamy so, zo so nam  nĕtko 
poradźi, štož smy sebi přede- 
wzali, a zo nĕtko wšo prawje 
činimy.

Ale tež, hdyž so wšitke šty- 
ri ličby lĕta přem ĕnja, so žane 
nowe žiwjenje njezapočnje. 
Nowe žiwjenje by so snano 
započało, hdyž bychmy do 
druheho m ĕsta abo do dru- 
heje wjeski ćahnyli abo hdyž 
bychmy rentnarsku starobu 
docpĕli abo hdyž by so he- 
wak nĕšto wažneho w našim 
žiwjenju přem ĕniło. A tola 
by nas tež potom  wjele z na- 
še je  zašłosće přew odźało. 
Cyle nowy započatk tež po- 
tom možny njeje.

Mĕnju pak, zo je  nowy za- 
počatk tola možny. H rono 
za tute lĕto wo tym rĕči. J e  to

nam ołwa k pytanju a slubje- 
nje, zo nam akam y. Sto  pak 
mamy pytać?

Husto pytamy jen ož  to, 
štož za naše žiwjenje trjeba- 
my, a to, štož naše žiwjenje 
rjeńše a přijom niše čini. To 
wšak cyle wopak njeje. Ale 
naše hrono nam  praji, zo to 
wšitko być njem ože. W one 
nam praji, zo mamy Boha 
pytać, a to tež potom , hdyž 
sm yw ćežkim połoženju. Ma- 
my B o h a  pytać tež potom , 
hdyž so před tym, štož nam 
nowe lĕto přinjesć može, boji- 
my, runje tak kaž potom , 
hdyž nas naša zašłosć wobće- 
žuje. Ale kak mamy Boha 
pytać, zo bychmy jeh o  nam a- 
kać m ćhli?

Jezu s je  k temu přirunanje 
podał. Citamy je  w sćenju 
M ateja na 13. stawje. Tam  
rĕka: „N jebjeske kralestwo 
runa so pokładej, schow ane- 
mu na polu, kotryž čłowjek 
nam aka a schowa; a woteń- 
dźe z w jesełosću, a předa 
wšitko, štož m ĕješe, a kupi 
sej tute polo. W ospjet runa 
so Bože kralestwo kupcej,

LUBI CITARJO!
Tute januarske čisło ma wosom stronow a nic štyri 
kaž dotal. Wjeselimy so, zo mćžemy wam w nowym 
lĕće přeco wosomstronske čisło podać. Z tym pak 
su wšelake zmĕny zwjazane. Tak płaći naš časopis 
nĕtko 16 hriwnow na lĕto, kaž smy sebi na zwjaz- 
kowej zhromadźiznje dorĕčeli. Dalša zmĕna je, 
zo přewza redaktorstwo časopisa nĕtko Trudla 
Malinkowa. Zamołwitosć za wobsah pak wostanje 
při serbskej superintendenturje. Nadźijam so, zo 
mćže přez tute zmĕny naš Pomhaj Boh wobšĕrnišo 
rozprawjeć. S. Albert

kiž dobre parle pytaše, a jako 
won jara  drohu parlu nam a- 
ka, dźĕše won a předa wšitko, 
štož m ĕješe, a kupi ju."

Pokład na polu a drohot- 
na parla so z cyłej wutrobu 
pytaštej, a kupc a nam akar 
pokłada na polu wšitko či- 
nještaj, zo byštaj drohoćinku 
dostałoj. R unje tak mamy 
my B o h a  z cyłej wutrobu py- 
tać a wšitko činić, zo bychmy 
jeh o  nam akali. Ale hdźe ma- 
my B o h a  pytać? Hdźe chce 
so w ćn dać nam akać?

N am akać chce B oh  so dać 
w swojim słowje, potajkim  
w Swjatym Pism je a we wu- 
kładowanju biblije. Tam  ma- 
my jeh o  pytać. Tam  jeh o  po- 
darm o njepytam y. P otom  
pak je  to za nas nam ołwa, w 
nowym lĕće so z Božim  sło- 
wom zabĕrać a bibliju čitać -  
a to kćždy dźeń. W ĕzo je  wo-

na na wšelakich m ĕstnach 
ćežko zrozumić. Ale tu nam 
wšelake protyki a wukłado- 
w anske knihi p om haja. K 
tem u so Bože słowo tež na 
kem šach, w bibliskich hodźi- 
nach a nutrnosćach wukła- 
duje. W šudźom, hdźež so 
Chrystusowa wosada zhro- 
madźuje, chce B ć h  so nam a- 
kać dać.

A hdyž smy B oh a tak na- 
makali, potom  so w našim 
žiwjenju nĕšto přem ĕni. Po- 
tom  m ože so to, štož smy w 
starym lĕće wopak činili, abo 
štož so nam  poradźiło njeje, 
wot B oh a wodać. A potom  
so tež w nowym lĕće Bohu 
dowĕrimy. W ĕmy tola: B ćh  
dźe z nam i sobu, tež w ćež- 
kich hodźinach, a won dawa 
nam  m oc a nadźiju. Tak m ć- 
žemy bjez stracha do nowe- 
ho lĕta hić. S. Albert

Žobnowane nowe [ĕfo 
preje Wiitkim čitarjam

reb-akcřia 'JPombai Bob

Nowe (ĕto - nowa £oža miłaić. 
Nowe (ĕta - nowe niezbcyže a zbože.

Nowe lĕto ie| nowa pokata žaba. 
Nowe (ĕto itaroh (abofa Bofaa trjeba.

Lube dźĕći!
W bibliji možemy stawizny 
wo čłow jekach čitać, kotřiž 
su z nĕkajkim  njeskutkom 
zwjazani. Sym hodančko při- 
hotow ała, w kotrymž pytaja 
so tajke wosoby. Sn an o  do- 
pom niš so při hodanju na 
stawiznu tutych ludźi abo sej j  

ju hišče raz w bibliji přečitaš. ) 
Hdyž sy wšitko prawje wuho- ( 
dał/a, w učitaš p ad o ru n je  J 
grjekske słowo za januarski 
cyrkwinski swjedźeń. W jele J  

wjesela přeje Jadwiga

O  W bibliji pisa so wo mužu, 
kiž předa za wobjed wšitke 
swoje prawa jako prĕnjoro- 
dźeny. Kak won rĕka?

(l.M ojzas 2 5 ,2 9 -3 4 )

©  Na spočatku přesćĕhaše 
muž křesćanow. Potom  pak 
přez dožiwjenje swoje nasta- 
jen je zmĕni. Da so přem jeno- 
wać a dźĕłaše za křesćanow. 
Kak won nĕtkle rĕka?

(Japoštołskeskutki 13)

©  Wĕsty kral zalubuje so do 
žony sw ojeho poddana. Sće- 
le je je  muža do wojny, zo by

3 . 

10.

tam wumrĕł. Nĕtkle m a wu- 
dowu za sebje. Znaješ mje- 
no njespraw neho krała?

(2. Samuel 11)

O Kak rĕka muž, kiž wo sebi 
praji, zo njeznaje Jezusa, hač- 
runjež z tym łži?

(Matej 2 6 ,6 9 -7 5 )

©  Znaješ muža, kiž so třoch 
kralow za nowonarodźenym 
kralom Židow wuwopraša, 
zo by jeho  zam ordował?

(Matej 2)

©  Jaku b  słužeše sydom lĕt 
pola muža. Ja k o  mzdu jem u 
muž swoju najm łćdšu dźow-

ku Rahel slubi. Ja k o  pak bĕ- 
chu so lĕta minyli, dosta Ja -  
kub staršu Leu za žonu. Kak 
rĕka muž, kiž swoje slubjenje 
njedopjelni? (1. M ojzas29)

©  Wĕsty muž dosta wot Bo- 
ha waźny nadawk, kotryž so 
jem u pak scyła njespodoba- 
še. Spyta ćeknyć, tola B ćh  
je h o  wuskuši a jeh o  pře- 
swĕdči. Do kotreho mĕsta 
dyrbješe so muž podać?

( Jo n a l-4 )

©  W bibliji pisa so wo čłowje- 
ku, kotryž je  sw ojeho bratra 
zabił. Kak rĕka skućićel?

(1. Mćjzas 4)

©  Muž, kotryž dosta wot 
B oh a tafli z dźesać kaznjemi, 
započa sw oje skutkowanje 
ze zabićom  druheho. Pytane 
je je h o m je n o . (2. M ojzas2,11)

®  Muž pućuje do Jerich a . 
Po puću jeh o  rubježnicy ćež- 
ko zranja. Hakle třeći, kotryž 
jeho  zranjeneho widźi, jemu 
pom ha. Z kotreho m ĕsta bĕ 
zranjeny muž wotešoł?

(Lukaš 10, 2 5 -3 7 )

Hłowna zhromadźizna Serbskeho ewangelskeho towarstwa
Lĕtuša hłowna zhromadźiz- 
na Serbskeho ewangelskeho 
towarstwa w otm ĕ so na re- 
form aciskim  swjedźenju w 
B u d yskim  „ T a c h a n tsk im  
rožku“. Sw ojba k. Stefana 
M alinka bĕ tow arstw o do 
sw ojeje now eje pensije pře- 
prosyła, kiž ze swojim serb- 
skim w u h otow an jom  při- 
jo m n y  w obłu k za w ažne 
schadźowanje tworješe.

P o  p o w itan ju  a zaw o- 
dnym kĕrlušu pokaza farar 
Ja n  Malink w bibliskim roz- 
pom inanju na zakłady kře- 
sćanskeje wĕry, na kotrež ma- 
my so přeco zaso znowa do- 
pom nić a na nimi natwarjeć. 
Z d obom  h o d n o ć e š e  wu- 
znam zhrom adneho wozje- 
w jenja zastupnikow ewan- 
gelskeje a katolskeje cyrkwje 
k wučbje w ospraw njenja w 
Augsburgu. Při wšĕm doje-

dnanju w ostanje dosć praše- 
njow wotewrjenych.

Předsyda towarstwa bratr 
M ĕrćin Wirth spom inaše na 
spočatku sw ojeje rozprawy 
z dźaknymi słowami na nje-

dawno zemrĕtu knj. Hertu 
Hempelowu, kiž je  dołhe lĕta 
pokładnju Pom haj Boh wje- 
dła a serbske ew angelske 
dźĕło n jesebičn je podpĕrała. 
D a le  w u p ra ji sw oj dźak

wšĕm, kiž su předewzaća to- 
warstwa w zašłym lĕće spĕ- 
chowali. B ĕ to mjez druhim 
hłownje cyrkwinski dźeń we 
W o ch o z a ch , w u d aće po- 
rjada Božeje słužby za O

Předsyda Merćin Wirth poda rozprawu wo dźĕle Serbskeho ewangelskeho 
towarstwa Foto: M. Bulank

ewangelsku cyrkej šleskeje 
Hornjeje Łužicy a prozdnin- 
ski tydźeń dźĕći w pćlskich 
Kyrkonošach.

Tow arstw o dotal n je je  
Domowinje přistupiło. Dosć 
žiwje je so w sćĕhowacej roz- 
mołwje wo tym rĕčało. Zda 
so, zo by wjetšina přitomnych 
přistup k třĕšnemu zwjazkej 
witała. Što hewak mĕł Ser- 
bow w zjawnosći zastupo- 
wać? Jednanja maja so tuž 
zahajić a sobustawstwo na 
klĕtušej hłownej zhromadźiz- 
nje doskončnje wo tym roz-

sudźić. Přistup by towarstwu 
tež dalše možnosće skutko- 
wanja skićił.

Rozpominachu so tež na- 
mjety nastupajo internet, wu- 
daće Ochranowskich hesłow 
w serbskej rĕči, podpĕra za 
rozšĕrjenje serbskeje litera- 
tury a dalše. Dobre to mysle, 
kiž pak zdźĕla přesahuja tu- 
chwilne m ožnosće towar- 
stwa. Mamy sebi wĕdomi 
być, zo hodźitej so nahla- 
dnosć a zjawne připoznaće 
ewangelskich Serbow přede-

wšĕm z hodnymi skutkami 
přisporjeć.

Dale poda so rozprawa 
wo financach towarstwa. Bi- 
lanca je pozitiwna a bu po 
pruwowanju komisije w po- 
rjadku nam akana. Bratraj 
Sem bdner a Freudenberg 
buštaj znowa jednohłosnje 
jako rewizoraj wobkrućenaj.

Zajimawy přednošk wo 
stawiznach našeho časopisa 
Pom haj Boh poskići Lip- 
sčanski teologa Jen s Buliš. 
Won wuknje serbsku rĕč. Bĕ 
pytnyć, zo ju hižo dosć derje

wobknježi. Rysowaše na za- 
kładźe swojich slĕdźenjow 
wuwiće časopisa wot załože- 
nja 1891  do dźensnišeho 
pod wliwom wotmĕnjatych 
towaršnostnych pomĕrow a 
wšelakich redaktorow.

Mĕstopředsydka Domo- 
winy Leńka Nowakowa po- 
dźakowa so w tutym zwisku 
nĕtčišemu redaktorej super- 
intendentej Albertej za swĕru 
wukonjane dźĕło a přeprosy 
towarstwo na klĕtuše scha- 
dźowanje do Slepoho.

A. Grofa

Pomhaj Boh“ -  cyrkwinski časopis?
Serbski časopis we wobłuku konfesionelnych časopisow  NDR (1)

Přednošk na hłownej zhromadźiznje Serbskeho ewangelskeho towarstwa 1999

Snano najprjedy nĕšto k 
mojej wosobje. Sym w Lip- 
sku a Kielu ewangelsku 
teologiju studował a mćj 
studij w lĕće 1997 zakćn- 
čił. Moja lubosć su -  hišće 
z časa studija -  cyrkwinske 
stawizny. Tucbwilu dźĕłam 
na Instituće za cyrkwinske 
stawizny Lipsčanskeje uni- 
wersity a dźĕłam na diser- 
taciji wo ewangelskich ča- 
sopisach w NDR, wosebje 
wo časopisu „Die Zeichen 
der Zeit“.

Nĕtko budźeće so zawĕ- 
sće prašeć: Kak přińdu k 
tomu, zo so zabĕram ze 
serbskej rĕču? To ma wše- 
lake přičiny. Jedna je  mjez 
druhim ta, zo sym wot ma- 
ćerneje linije m ojeho při- 
wuznistwa serbsku bibliju a 
serbske spĕwarske zdźĕ- 
dźił. Mćj pradźĕd a moja 
prawowka rĕkaštaj Wujan- 
cec a bydleštaj w Bukecach 
a moźeštaj hišće serbsce. 
Mćj dźĕd Arnošt Wujanc -  
pjekar -  wopušći Bukecy, 
najskerje w hnĕwje, tola to 
njewĕm tak jasnje. Z nim 
přetorhny so zwisk z Łuźi- 
cu. Swćjbny row hnydom  
naprawo při wrotach Bu- 
kečanskeho kĕrchowa bu

njedawno zrunany. Knihi -  
biblija a spĕwarske -  wo- 
stachu. Hiźo nĕšto časa 
procuju so, w Lipsku na 
Instituće za sorabistiku 
serbsce nawuknyć. Bohu- 
źel njemćžu hišće tak derje 
serbsce, zo m ohł tu swobo- 
dnje rĕčeć. Prošu wodajće, 
zo lĕpju jara na manuskrip- 
će a zo njeje moja rĕč naj- 
lĕpša.

Wjeselu so, zo smĕm so 
w našim towarstwje z ma- 
łym přednoškom předsta- 
jić. Dokelź dźĕłam tuchwi- 
lu na nowinarsko- a cyrk- 
winsko-historiskej temje, 
poskića so snano, zo při- 
spomnju nĕšto k serbske- 
mu ewangelskemu łopjen- 
ku „Pomhaj Boh". Njeje to 
žane wobšĕrne předstaje- 
nje a nima narok dospoł- 
nosće. Tuž jenož nĕkotre 
wobkedźbowanja.

Při zabĕrje z temu sym 
nutřkowny zwisk z tutym 
předmjetom wotkrył: Při- 
padnje namakach přinošk 
wo bratru m ojeho pradźĕ- 
da, Awgusće Wujancu, a 
widźach k prĕnjemu razej 
fotografiju m ojeho přiwuz- 
neho: w časopisu „Pomhaj 
B ć h “ z nowembra 1978.

z ruku zhotowjene nutřkow- 
nocyrkwinske zdźĕlenki a 
publikacije. Wone nošachu 
připisk „Nur ftir innerkirch- 
lichen Dienstgebrauch“ a hi- 
bachu so mohłrjec w „šĕrym 
pasm je“.

P ohladajmy na publika- 
cije, kiž trjebachu licen- 

cu, to su časopisy a nowiny. 
W NDR wuchadźeše cył- 
kownje pjeć ewangelskich ty- 
dźenikow, na př. „Mecklen- 
burger Kirchenzeitung" abo 
sakski „Sonntag“. Dale wu- 
chadźachu hamtske łopjen- 
ka jednotliwych krajnych 
cyrkwjow, kiž wobsahowa- 
chu předewšĕm cyrkwinsko- 
prawniske postajenja a cyrk- 
winsko-oficialne wozjewje- 
nja. Wot meje 1947  wucha- 
dźeše „Evangelischer Nach- 
richtendienstOst" (eno), wot 
1 9 6 5  jako „Evangelischer 
N achrichtendienst“ (ena). 
Na polu cyrkwinskich časo- 
pisow bĕchu to tři: „Theolo- 
g ische Literaturzeitung", 
„Die Christenlehre" a „Die 
Zeichen der Zeit“. Hač do 
1 9 5 3  smĕdźeše tež młodźin- 
ski časopis „Stafette“ wucha- 
dźeć. Wšitke tute časopisy 
buchu wot nakładnistw a 
Evangelische Verlagsanstalt 
(Berlin) wudawane. Na- O

Přednošowar Jens Buliš 
z Lipska Foto: M. Bulank

Možnosće cyrkwjow w 
NDR k publicistiskemu 

samopředstajenju kaž tež k 
žurnalistiskemu zastaranju 
swojich stawow jako nutř- 
kownocyrkwinski nadawk 
bĕchu wusko zamjezowane. 
Najsylniše wobmjezowanje 
bĕše dowolnosć k ćišćenju, 
wo kotruž mĕjachu za koždu 
knihu a za koždy lokalnje 
wudaw any w osadny list 
prosyć.

Cyrkwinske nowiny a ča- 
sopisy možachu jenož z pła- 
ćiwej licencu wuńć a podleža- 
chu tohorunja kontroli, mje- 
nujcy kontroli dawarja licen- 
cy. Wuwzaće bĕchu zwjetša

Titulny wobraz Fomhaj Boh wot Ludwiga Richtera.

kładnistwo słušeše do cyrk- 
winskeho wobsydstwa.

K ruće wot nich dyrbimy 
rozeznawać njecyrkwin- 

ske časopisy, kiž su so pola 
njecyrkwinskich organizaci- 
jow zasydlili. Možemy tute 
drje jako ewangelske časopi- 
sy woznamjenjeć, tola nic ja- 
ko cyrkwinske, přetož nje- 
podstejachu zamołwitosći 
cyrkwje: časopis „Glaube und 
Gewissen“ (wot 1955), pu- 
blikacija Zwjazka ewangel- 
skichfararjowwNDR „Evan- 
gełisches Pfarrerblatt“ (wot 
1958) abo tež wot Giintera 
Wirtha wudawany časopis 
„Standpunkt“ (wot 1973), 
kotryž woznamjeni so for- 
malnje jako CDU-łopjenko. 
Hladamy-li pak za kulisy 
tutych łopjenkow, spoznaje- 
my wodźerjow wotežkow 
relatiwnje lochko: Bĕše to 
dźĕłowa skupina za cyrkwin- 
ske prašenja pola Central- 
neho komiteja SED.

W osebitu rolu w konfe- 
sionelnej časopisnej 

k ra jin je  zab rašte j w obej [ 
serbskej łopješce: „Katolski 
Posoł“ a „Pomhaj B ćh “. Z 
časopisom „Pomhaj B o h “ 
chcemy so bliže zabĕrać. Zo 
bych „Pomhaj B oh“ w NDR- 
skim času hodnoćił, chcu 
před tym jeho předstawizny 
předstajić:

Prĕnje čisło stajnje dwĕ 
dwustronskej łopjenje wob- 
sahowaceho časopisa wuń- 
dźe k jutram 1891 . Won bu 
wot fararja Friedricha Selle 
załoženy. Wjele lĕtdźesatkow 
strowješe titlowy wobraz wot 
Ludwiga Richtera „Pomhaj 
Boh“. Jednory ratar přińdźe 
wot dźĕła na polu domoj, 
powitany wot swojeje žony a 
dźĕći z karanom piwa. Po- 
zdźišo bu wobraz z basnju 
wobrubjeny. Tuton napo- 
hlad wobchowaše „Pomhaj 
Boh“ hač do 1931. Potom 
bu titlowy wobraz přez stro- 
zby a kruty wobraz narunany: 
pocćiwa serbska swojba po 
puću kemši. Ramikowana j 
baseń bu wobchowana.

Wot 1917  bĕše farar Korla

Wyrgač za redakciju zamoł- 
wity. Nimo nadrobnych bi- 
bliskich a duchownych roz- 
pominanjow, basnjow a po- 
zbĕhowacych powĕdančkow 
pjelnjachu wosebje rubriki 
„Z bliska a daloka" a „Cyrkej 
a stat“ njedźelske łopjenko. 
Wone poskićachu -  byrnjež 
zamjezowany -  wuhlad na 
politiski a duchowny wob- 
swĕt. Wusahowace temy du- 
chowneho rozestajenja -  při- 
podla prajene: cyłeho konfe- 
sionelneho nowinarstwa -  
bĕchu wustupy z cyrkwje 
abo „Kirchenaustrittsbewe- 
gung“, prašenja cyrkwje a 
šule, potajkim: ludowa šula 

j vs. konfesionelna šula, stra- 
chi sektow a prašenje wo 

| pomĕru mjez křesćanstwom 
a socialdemokratiju, štož ho- 
dźi so w tenorje časopisa 
„Pomhaj B ćh “ skrotka zji- 
mać: „Přeswĕdčeny křesćan 
... /abo/ ... přeswĕdčeny so- 
cialdemokrat. W oboje nado- 
bo je  njem ćžne!"

Hdyž nacionalsocialisti- 
ske hibanje wot 19 3 3  stat 
přeco dale podrywaše a pře- 
co šĕrše kruhi ludnosće za- 
přija, wopokaza „Pom haj 
B 6 h “ wobdźiwanja hćdnu 
zamožnosć přimĕrjenja, štož 
saha hač do wubĕra wobra- 
zow a fotow. Nacionalkon- 
serwatiwna protestantiska 
tradicija je to drje woložiła. 
Bolšewizm bu jako přibĕra- 
ce wohroženje předstajeny. 
Won by reakcija na socialnu

bĕdu a wukorjenje był. Publi- 
cĕrowane rozprawy dožiwje- 
njow w Ruskej „Nĕšto z Ru- 
skeje“ a přinoški wo kata- 
kombowej cyrkwi w Sowjet- 
skim zwjazku na přikład 
mĕjachu na strachi bolše- 
wizma skedźbnić a so jemu 
znapřećiwić.

W ot n acion alsocia listi- 
skeho hibanja wočakowachu 
nutřkowny a wonkowny roz- 
kćĕw naroda a předewšĕm 
křesćanskeje wĕry -  tež a ru- 
nje mjez Serbami. Nadźije- 
połni dow ĕrjachu słow je

knježerstwa: „Ewangelska 
wĕra ma być zakład wšeho 
moralneho žiwjenja." Naj- 
skerje možemy jenož z tuteje 
dowĕry sem interpretować, 
zo so „Pomhaj B ćh “ w bĕhu 
lĕt politisce a cyrkwinsko- 
politisce tak kruće pozicionĕ- 
rowaše, zo možemy jon jako 
medij nĕmsko-křesćanskich 
myslow a nĕmsko-křesćan- 
skich wozjewjenjow zrozu- 
mić. Snadź pochadźachu tu- 
te woprawdźe napadne akti- 
wity tež ze stracha wo ludźik 
a jeho přetraće. Na tutym 
polu dale slĕdźić a „Pomhaj 
B ć h “ na to dokładnje analy- 
zować, je  zawĕsće hodne 
předewzaće.

We wulkej antiserbskej 
kampanijilĕta 1937 dyrbješe 
tež „Pomhaj B oh“ swoje wu- 
chadźenje zastajić. Sylne pro- 
filowanje njebĕ přetraće za- 
wĕsćiło. Nawopak bĕše drje 
sam o kontraproduktiwne. 
Nacionalsocialistiski stat nje- 
mĕješe publicĕrowanu loya- 
litu serbskeho łopjenka trje- 
ba. „Katolski Posoł“ pak, kiž 
so politiskeho stejišća w da- 
lokej mĕrje wzdawaše, mć- 
žeše hišće dwĕ lĕće dale wu- 
chadźeć. Jens Buliš

(Pokročowanje slĕduje)

3andvtarHajnK-Forster 1999

Přeće a prost\»a
Pomhać bych chcvt čłow?jeKam, 
v3ščm, Kif wšĕdnje ?etKav?am.

Darić b?ch chc?ł luby smč\w, 
jaspćv?ać v?šem loštn? spev?.

TaK bych chcvł s?ć do\»eru 
b ratram , sotram  v> fřwjenju.

Zav?esće, to v?erće mi, 
b?ch taK tv?arił mosćiKi.

Svlń, ov? Bo?o, d?ele mje! 
DjaK ći słuša na v?ećne!

Amen

Mĕješe serbski farar kralowskeho přiwuzneho?
Dopomnjenki na nabožinu pola Pawoła Alberta

m jatku. Je h o  
krasna ewan- 
gelska serbšći- 
na (čloowjek) 
dźensa h išće  
we mni klinči.
Modlachmy so 
a čitachm y z 
će ń k e je  zele- 
neje knižki, ze 
„ S će n ja  po 
swjatym Mate- 
ju “ (Budyšin 
1960), a farar 
Albert nam sło- 
wa wułožowa- 
še. N ajrad šo 
drje z nami spĕ- 
waše. My dźĕći 
so w jeselach- 
my na konc ho- 
dźiny, hdyž fa- 
rar Albert z bli- 
da stany a so za

Wumĕnkar Pawoł Albert 1 9 9 7
Foto: priwatne

Prĕnje posmjertniny fararja 
Pawoła Alberta (*3 1.1 .1911  
+ 1 7 .1 .1 9 9 9 )  skića dobru 
składnosć, sp om in ać na 
serbsku ewangelsku naboži- 
nu, kotruž wotmĕwaše wćn, 
farar Michałskeje wosady, 
konc 60tych a w 70tych lĕ- 
tach (najskerje z 1. 1966  hač 
do 1.1973). Jako mĕšćanska 
přisłušeše naša swojba sa- 
mo na sebi Pĕtrskej wosadźe 
a tohodla chodźach tež koždy 
tydźeń pola knjeni Sobe na 
nĕmsku nabožinu. Husto 
wšak sedźachmoj tam z to- 
waršku Danielu samej, zajim 
druhich dźĕći drje njebĕ pře 
wulki. (Nawopačny zaćišć 
mĕjach wo katolskej naboži- 
nje, na kotruž wulki dźĕl mo- 
jich šulskich towaršow ke 
kapłanej Wićazej na faru při 
cyrkwi Našeje lubeje knjenje 
pilnje chodźeše.) Bĕchm y 
mała horstka dźĕći Budy- 
skich swojbow Ledźborec, 
Malinkec, Mĕtškec, Rajšec a 
Volkelec, kotraž chodźeše 
koždu druhu srjedu napoł 
pjećich do šesćich na Michał- 
sku faru na serbsku nabožinu 
pola fararja Alberta. Malin- 
kec puć z Radeloweje (dźen- 
sa Weigangowa) po Rćžo- 
wej a Bohatej bĕ pomĕrnje 
dołhi a runje w nazymje a zy- 
mje so hižo ćmičkaše. Ale 
sej na Jerjowej spĕšnje hi- 
šće pola pjekarja Hocke za 
10 pjenježkow po kusk co- 
koroweho tykanca skočić, 
bĕ troštna narunanka. W 
adwentnym času chodźach- 
my rady tež nimo drogerije 
Winter na Kamjentnej, do- 
kelž so hodowne wupyšenje 
wulkeju wukładneju wok- 
now w přitulnym swĕtle pře- 
wšo krasnje frinkołeše. Ča- 
kajo w žurli Michałskeje fa- 
ry so druhdy z wostudy wo- 
koło wołtarja honjachmy. 
Ale hdyž farar Duntsch z po- 
bočnych durjow zastupi a nas 
nĕmsce wuswari, to sedźeše.

Fararja Alberta mam mi- 
łeho a nanowskeho w po-

wobstarny harmonium sy- 
dny, na kotrymž ležeše dołhi 
swĕčkohašak za wołtarne 
swĕčki. Hdyž wĕko wočini, 
zjewichu so na wobĕmaj bo- 
komaj pohibliwej swĕčnikaj. 
Stupichmy so w połkruhu 
wokoło njeho a won ćahaše 
registry, za tym, kajki bĕ ze 
spĕwarskich kĕrluš wupytał. 
Najradšo spĕwach kĕrluš čo. 
2 9 5  „Do jenoh’ Boha wĕri- 
my Druhdy wšak naša 
koncentracija hižo popušćo- 
waše, ale farar Albert ze swo- 
jim přewšo zwučnym barito- 
nom znošnje a jasnje hač do 
kćnca spĕwaše. Jonu  bĕch- 
my přeprošeni na kofej do 
jeho bydlenja we domje. Při- 
ležnosć hižo njepomnju, ale 
wulki zaćišć zawostaji we 
mni tehdy impozantna re- 
produkcija molby Ludwiga 
Richtera „Uberfahrt uber die 
Elbe am Schreckenstein bei 
AuBig“ nad konopejom w 
dobrej stwĕ. Njemćžach so 
donahladać cunich barbow 
wody a wječorneho njebja z 
dostojnej ruinu w pozadku 
a z čołmom połnym ludźi 
we swjatokowej harmoniji.

Raz pak powĕdaše nam

farar Albert, kiž bĕ za mnje 
dostojny, haj samo powažny 
muž, zo ma sławneho prje- 
downika, mjenujcysakskeho

Wot 2 9 .1 0 . do 1 .1 1 .1 9 9 9  
w otm ĕ so 8 . zeń d źen je  
24. sakskeje synody. Hłowne 
temy bĕchu rozprawy cyrk- 
winskeho wjednistwa, bisko- 
pa a krajnocyrkwinskeho za- 
rjada, zličbowanje za lĕto 
1998, hospodarski plan na 
lĕto 2 0 0 0  a mjez wšelakimi 
zakonjemi zakoń wo nowo- 
rjadowanju eforijow.

Rozprawa cyrkwinskeho 
wjednistwa steješe pod 
temu „Cyrkej wosrjedź 

towaršnosće 1 9 8 9 - 9 9 “.

O Krajna cyrkej jako sobu- 
nošerka přewrota 1989

Mjez druhim so praji: „Zhla- 
dowanje na nazymu 1989  
bypřezwjeršnebyło, njebych- 
my-li Bože skutkowanje spo- 
znali.“ Tute skutkowanje je 
přičina so dźiwać a so dźako- 
wać. Runje w tej nocy, w ko-

krala. To so nam wĕrić nje- 
chaše. „Haj, pohladajće raz 
na Lawsku wĕžu, tam nama- 
kaće wobraz-relief krala Al- 
berta“, won potwjerdźi. A 
dokelž bĕ farar Albert za 
mnje woprawdźita awtorita 
a hačkuli mĕjach wĕste dwo- 
jake začuće, na słyšanym nje- 
dwĕlowach.

Chodźach na serbsku na- 
božinu, doniž njepřińdźech 
w lĕće 1 9 7 0  k fararjej Simm- 
genej při Pĕtrskej wosadźe 
na nĕmske paćerske hodźi- 
ny, dokelž mĕješe farar Al- 
bert jenož koždej dwĕ lĕće 
konfirmandow. Serbsce kon- 
firmĕrowaše sotru Hanku 
(1969) a bratra Jan a  (1971). 
Byrnjež był tradicionalny we 
wuwučowanskim wašnju, 
sym fararjej Albertej dźakow- 
na za jeho přichilnosć a za 
serbsko-ewangelske dopom- 
njenki z dźĕćatstwa, kiž su 
wusko z nim zwjazane.

Christiana Piniekowa

trejž su so 1938  synagogi w 
Nĕmskej palili, je  so 51 lĕt 
pozdźišo Berlinska murja 
wotewriła a so z tym skonči- 
ło dźĕlenje nĕmskeho łuda. 
Puć tuteho lĕtstotka pokaza 
nam winu a sud, ale tež skła- 
dnosć noweho započatka. 
To wostanje přičina k dźako- 
wanju, a słuša do našich na- 
dawkow, to čłowjekam tež 
prajić.

©  Krajna cyrkej 
w dźewjećdźesatych lĕtach

Cyrkej je  so procowała wo 
wužiwanje m ožnosćow  w 
nowej swobodźe. Tuta swo- 
boda je tež nowe nadawki a 
ćežišća přinjesła. Hdyž su 
nĕtko w knježerstwje tež so- 
bustawojo, kotřiž našej cyrk- 
wi přisłušeja, njerĕka to, zo 
njetrjebamy so hižo wo kriti- 
ski wid na rozsudy prćcować. 
Kedźbujmy na to, zo so O

Krajna synoda (i)

stat na ateistiski stat njewuwi- 
je. Mamy so jako cyrkej pro- 
cować, zo zboka njestejimy. 
To towaršnosći njeby tyło.

©  Krajna cyrkej ma 
towaršnosć sobu tworić

Lĕtdźesatki je cyrkej nadawk 
stražnika mĕła a hłos po- 
zbĕhnyła, hdyž widźeše to- 
waršnosć wohroženu. Wja- 
ce mocy njemĕješe. W nĕtči- 
šej towaršnosći možemy wo 
„cyrkwi wosrjedź towaršno- | 
sće“ rĕčeć. Mamy dźensa 
možnosć, skutkować blisko 
wšĕm čłowjekam, tež tym, 
kiž njejsu w cyrkwi. Mamy k 
wažnym problemam wĕcow- 
nje swoje mĕnjenje prajić a 
mamy so sobu starać wo to- 
waršnosć, wĕdźo, na čo dyrbi 
so wažnosć kłasć. Cyrkej ma 
pak jenož potom nĕšto prajić, 
hdyž wĕ, zo ma při Chrystusu 
wostać, a hdyž so wo mĕr 
mjez čłowjekami stara.

Naša krajna cyrkej widźi 
na př. wažny a specifiski na- 
dawk w tym, zo nam Serbam 
pomha našu domiznu wu- 
chować. Naškrajtrjebawĕdu 
wo zmysle Božich kaznjow. 
Naš kraj trjeba zetkanje z wĕ- 
ru, přetož koždy čłowjek dyr- 
bi so za swoje žiwjenje jonu 
před Bohom zamołwić. Trje- 
bamy zamołwity wobchad 
ze swobodu. Přiwzamy na- 
dawk, zo naša cyrkej pomha 
našemu krajej dušu zdźeržeć | 
a zo so zasadźi za wĕrnosć, 
smilnosć a nadźiju w towarš- 
nosći.

Fřednošk biskopa KreBa

Přednošk steješe pod temu 
„Wo přeću a nadawku sobu 
skutkować “. Chcu spytać pře- 
dnošk w krotkej formje před- 
stajić. Na spočatku biskop 
praji, zo namołwa „Skutkuj- 
će jako cyrkej sobu!“ wot 
dweju jara rozdźĕlneju bo- 
kowpřińdźe.Zastupjerjosak- 
skeho stata chcedźa čłowje- 
kow pozbudźić, zo bychu so 
angažowali ze zmužitosću, 
dowĕru a nadźiju w nĕtčišich 
politiskich a hospodarskich 
naležnosćach. Zastupjerjo 
bazy našeje cyrkwje pak ža- 
daja sebi jasne kritiske słowa

k socialnym a politiskim pro- 
blemam w našim kraju. Te- 
ma je potajkim kontrowers- 
na. K štyrjom dypkam so bis- 
kop wupraji:

O  Chrystus, tćn cyle hinaši

Pilatus je Jezusa za sebje a 
za romske knježerstwo jako 
strašny faktor spoznał a ničo 
njeje jeho wotdźeržało Jezu- 
sa dać křižować. Jezus njeje 
wjele wočakował wot politiki. 
Won je přećiwo tomu, zo so 
politiska m ćc stawa z přibo- 
hom, zo so romski kejžor 
wobhladuje jako boh. W Je- 
zusowym kralestwje je ton 
najwjetši, kiž je wšĕch wot- 
ročk. Prĕni křesćenjo bĕchu 
bjezmocni. Borze pak pře- 
wza křesćanstwo sobu skut- 
kowacu zamołwitosć. Hakle 
diktaturje poslednich lĕtdźe- 
satkow stej skutkowanje w 
towaršnosći w dalokej mĕrje 
znjemožniłoj. Tohodla ma- 
my dźensa wĕste ćeže ze so- 
buskutkowanjom.

®  Mjez zbokdstaćom 
a přistojnym źaižerzĕnjom 

napřećo wyšnosći

W listach Noweho zakonja 
nadeńdźemytute stejišćo na- 
přećo wyšnosći. Prĕnje kře- 
sćanske wosady njejsu so 
křiža bojeli, ale jon tež njejsu 
runje pytali, su pak tež za 
wyšnosć so modlili. Hdyž 
wobhladujemy sej dwajtysac- 
lĕtne stawizny křesćanstwa, 
je wosebje wobdźiwanja hć- 
dne, kak je wone přez nutř- 
kownu moc tež ćežke časy 
přetrało. Ewangelij je  smilny 
ze słabymi, won wĕ, zo je 
Boh tež w słabych mocny.

©  Mjez sprawnosću 
a njesprawnosću

Pod kejžorom  Konstanti- 
nom přewza křesćanstwo so- 
bu statnu zamołwitosć. Cyr- 
kej hižo zboka njesteješe. 
Přez tysac lĕt bu křesćanstwo 
ta skutkowaca moc w poli- 
tice, hospodarstwje a kultu- 
rje. Sobuskutkowanje bu z 
normalitu. Dalše lĕtstotki bĕ- 
chu bohate na dobrych přikła- 
dach, kotrež su swĕt polĕp- 
šili, ale bĕchu tež połne błu-

dow. Wažne je nazhonjenje, 
zo so ideale njezwoprawdźa 
a zo so sobuskutkowacy do- 
stawa do konfliktow mjez 
sprawnosću a njesprawno- 
sću. Runje to smy tež w po- 
slednich dźesać lĕtach na- 
zhonili. Bože kralestwo nje- 
hodźi so na zemi zwopraw- 
dźić. Ćim wažniše je za nas, 
zo stupimy pod Jezusowy 
křiž, wĕdźo, zo smy wšitcy 
hrĕšnicy. Tute wuznaće je 
poražace, ale tež wuswobo- 
dźace.

O Ton cyle hinaši dźensa

Chrystusowe kralestwo njeje 
z tuteho swĕta. Won je do 
swĕta přišoł, zo by po wĕrno- 
sći žiwy był. Tam, hdźež won 
dźensa je, knježi hinaši duch. 
Zemske prašenja hodźa so 
tak abo znak posudźować, 
Jezusowy duch pak wostanje 
samsny. Won dyrbi wašnje

skutkowanja postajeć. Bis- 
kop mjenowaše jemu wažne 
dopoznaća: Křesćenjo dyrbja 
prašenje mocy chutne wzać 
a čućiwje z njej wobchadźeć. 
Njesmĕdźa pak politiskeje 
mocy dla sobu skutkować. 
Znjewužiwanje mocy dyrbi 
so pomjenować. Křesćenjo 
dyrbja w zjawnych rozestaje- 
njach najprjedy słuchać mćc. 
Tež dobre zamĕry hodźa so 
jenož zdźĕla docpĕć. Waźne 
su hižo přibližne rozrisanja 
problemow. Dorozumjenje 
je drohotne kubło demokra- 
tije. Křesćenjo pomhaja, zo 
njepřibĕratej šćĕpjenje a roz- 
pad w towaršnosći. A nic na- 
posledk je jedyn z najwažni- 
šich kriterijow demokratije, 
na kajke wašnje so ze słabymi 
wobchadźa.

Handrij Wirth

(Pokročowanje slĕduje)

Farar Rjeda -  
załožer serbskeje protyki

1 8 5 5  wuńdźe prĕni kroć 
Předźenak, knižna protyka 
za Serbow. Bĕše to ćeńki,
28stronski zešiwk, samo so 
wĕ bjez wobrazow a ilustraci- 
jow. Tehdy zahaji so tradici- 
ja, kiž so dźensa hišće dale 
wjedźe. Kćžde lĕto wudawa 
so reprezentatiwna Serbska 
protyka, kiž je, kaž so husto 
wuzbĕhuje, najwoblubowa- 
niša a najbole rozšĕrjena 
serbska kniha. Tež mjeno 
Předźenak nas w koncty- 
dźenskej přiłoze Serbskich 
Nowin dale přewodźuje.

Załožił je  protyku Korla 
Herman Robert Rjeda, kiž 
bĕ wot 1 8 4 3  farar w Hućinje 
a wot 1 8 6 3  hač do 1890  w 
Barće. Won bĕ nimomĕry 
hibićiwy čłowjek. Staraše so 
wo duchowne a -  štož je 
skerje njewšĕdne -  tež wo 
ćĕlnederjem ĕće wosadnych.
Cas žiwjenja dźĕłaše wutraj- 
nje přećiwo chudobje a nje- 
zdźĕłanosći za pozbĕhnjenje 
duchowneho a hospodar- 
skeho stawa wjesneho luda.

Farar Korla Herman Rje- 
da (1 8 1 6 -1 9 0 0 )

Foto: Serbski institut

Tohodla skutkowaše čile w 
ratarskimaj towarstwomaj, 
bĕ předsyda pčołarskeju to- 
warstwow, zarjadowa prĕnju 
skćtnu wustajeńcu w Ser- 
bach a załoži nalutowarnju. 
Tohodla tež započa 1855 
wudawać serbsku protyku. 
Z dobrymi nastawkami w 
maćernej rĕči chcyše lud O

powučić a kubłać, ale tež 
zabawjeć a rozwjeselić. A fa- 
rar Rjeda wutrjechi zajimy 
čitarjow. Předźenak sta so 
spĕšnje woblubowany pře- 
wodnik w serbskich ewangel-

LK i  i' s 4 «•••
tjJ \ 11 o  ..

Prenja serbska protyka z 
leta 18 5 5 .

skich domach. Po jeho při- 
kładźe załožichu sej katolscy 
Serbja 1 8 6 8  protyku Krajan.

3 4  lĕt je farar Rjeda serb- 
sku protyku wudawał a nima- 
le wšitke nastawki sam pisał, 
najprjedy wosom lĕt na Hući- 
njanskej, potom hač do lĕta 
1888  na Bartskej farje. Kelko 
procy za tym tčeše! Při wšĕm 
bĕ nimomĕry skromy. Nje- 
podpisa ani swoje nastawki, 
tak zo lĕdma nĕchtć wo tym 
wĕdźeše, zo bĕ won awtor 
protyki.

Farar Rjeda zemrĕ 14. ja- 
nuara 19 0 0  na wumĕnku w 
Budyšinje. Skoda, zo je lĕtu- 
ša Serbska protyka skom- 
dźiła wopominać swojeho 
załožićela składnostnje jeho 
100. posmjertnin. T.M.

Ponowjenje dokńnčene
Mnoho wosadnych, ale tež 
wopytowarjo zwokoliny steja 
často zajimowani a so wulce 
dźiwajo před N jeswačan- 
skej cyrkwju. Žołty wobmjetk 
z bĕłej kromu wokoło wok- 
now wuprudźa přijom nu 
swĕtłosć a ćopłotu. Znowa 
natwarjene swisle nad drast- 
komoru z napodobnjenymi 
„šlinkami“ a kulu na wjeršku 
a wosebje znowa wotkryte 
ornamenty na rańšich swis- 
lach na južnej stronje su za- 
so wosebita pycha Božeho 
domu.

Sam o najstarši wosadni 
mĕnja, zo jich starši to znali 
njejsu. Nĕkotryžkuli chutnje 
dwĕluje, hač je tuta krasna 
pycha hdy prjedy cyrkej de- 
biła, dokelž wšitko trochu 
njezwučene skutkuje. Jedna 
so při tym wo 4001ĕtne wu- 
mĕłstwo, kiž chowaše so pod 
wjele worštami barby a wob- 
mjetka. Tajke formy z časa 
renesansy su we Łužicy jon- 
krotne. Wone pochadźeja z 
Italskeje a su z Cĕskeje k nam 
přišli. Prĕnjotnje bĕ cyły Boži 
dom tak wupyšeny.

Wĕcywustojnje a zamoł- 
wiće su so nazhonići restaw- 
ratoro jo  wĕcy wĕnowali.

Skončnje so rozsudźi, zbytki 
pychi na južnej stronje a bo- 
hatu wozdobu na swislach 
jenož zlutniwje wudospoł- 
njeć, zo by so cyłkowny wu- 
mĕłski zaćišć docpĕł.

N adeńdźena lĕ to ličb a  
1 7 6 4  pochadźa ze 100  lĕt 
pozdźišo wukonjaneje reno- 
wacije. Wobhladujemy to ja- 
ko wosebite zbože, zo smĕ 
Njeswačidlska cyrkej na pro- 
ze do lĕta 2 0 0 0  přez skut- 
kownu pomoc wjele rukow 
k Božej česći přeprošować.

Tekst a rys.: M. VogIer

Wažne terminy na lĕto 2 0 0 0
2 1 . februara
Kubłanski dźeń na Michałskej farje w Budyšinje 
8 ./9 . jultja
Serbski ewangelski cyrkwinski dźeń w Minakale 
1 4 .- 2 0 .  awgusta
Nabožny tydźeń Serbskeho ewangelskeho towarstwa za 
serbske dźĕći (mĕstnosć so hišće wozjewi)
3 1 . oktobra
Hłowna zhromadźizna Serbskeho ewangelskeho towar- 
stwa w Slepom

^ b o ^ o p ř e ć a

70. narodniny woswjeći 23. januara knjeni Elza Grofina 
w Chasowje. Lĕtdźesatki so jubilarka poboku swojeho 
mandźelskeho swĕrnje wobdźĕła na serbskim ewan- 
gelskim žiwjenju. Stajnje je mjez wopytowarjemi kubłan- 
skich a cyrkwinskich dnjow, wobstajnje čita naš časopis 
Pomhaj Bćh . W swojim domje hospoduje hižo lĕtdźe- 
satki nutrnosće Njeswačanskeje wosady runje tak kaž 
ekumeniske zarjadowanja zhromadnje z katolskimi wjes- 
njanami, kiž přisłušeja Radworskej wosadźe. Serbske 
ewangelske towarstwo gratuluje swojej čłonce a přeje 
do dalšich lĕt Bože žohnowanje.

Powĕsće

Dešno. Sobotu, 2. oktobra, 
přewodźeše na sto serbskich 
a nĕmskich přećelow blidar- 
skeho mištra na wumĕnku 
Hermana Jahna z Dešna k 
poslednjemu wotpočinkej. 
W swojim prĕdowanju ryso- 
waše wosadny farar Schiitt 
njeboheho jako swĕrneho 
Serba a křesćana. Při rowje 
prajachu jemu Serbja w swo- 
jej maćeršćinje posłednje bo- 
žemje. Předsyda delnjoserb- 
skeje Maśicy Serbskeje Mĕto 
Pernak přednjese rozžohno- 
wanski postrow fararja Her- 
berta Nowaka, kotryž choro- 
watosće dla njemožeše při- 
tomnybyć. Manfred Starosta 
ze Serbskeho instituta po- 
dźakowa so njebohemu za 
dźĕło w delnjoserbskej rĕč- 
nej komisiji a Harald Koncak 
wot Domowiny hodnoćeše 
jeho zasadźenje za Serbstwo 
Delnjeje Łužicy. Na rozžoh- 
nowanje zanjesechu Delnjo- 
a Hornjoserbja koždy w swo- 
jej rĕči serbsku hymnu. Her- 
mann Jah n  bĕ zwjazany tež

z Hornjej Łužicu, wospjet je 
so na serbskich cyrkwinskich 
dnjach wobdźĕlił. Njech wot- 
počuje w mĕrje.

Budyšin. Na lĕtušej adwent- 
n ičce fararjow  Budyskeje 
eforije, kotraž přewjedźe so 
30. nowembra wewosadnicy 
w Strowotnej studni, poskići 
so serbski program. Dr. Wał- 
da ze Serbskeho instituta 
přednošow aše wo nałož- 
kach Serbow w hodownym 
času. Direktor Serbskeho 
muzejaTomaszNawkapřed- 
staji troje serbske dudy a 
zahra wjacore łudowe spĕwy.

Budyšin. W połnje wobsa- 
dźenej M ichałskej cyrkwi 
přewjedźe chor Serbskeho 
gymnazija sobotu, 4. decem- 
bra, swoj tradicionelny ad- 
wentnykoncert. Pod dirigen- 
tom Friedemannom Bohmu 
přeswĕdčichu chor a sołisća 
znowa z wysokej kwalitu. 
Hnuty publikum dźakowaše 
so z dołho trajacym při- O

kleskom. Wulkotny wuspĕch 
koncerta zbudźi přeće, zo by 
chćr kožde lĕto w Michałskej 
cyrkwi koncertował.

Slcpo. Na kursu za nawuk- 
n jen je  se rb sk e je  rĕče  w 
Slepjanskim serbskim kultur- 
nym centrumje wobdźĕlitaj 
so mjez druhim fararka Ulri- 
ke Mentzel a jeje mandźelski. 
Wučbu podawa wučer na 
wumĕnku Helmut Nowak z 
Mulkec. Ulrike Mentzel j'e 
1 9 9 8  Słepjansku wosadu 
přewzała. W ona je  prĕnja 
žona w tudyšim farskim za- 
stojnstwje.

Drježdźany. W Sak skej 
wobdźĕli so 70  5 0 0  šulerkow 
a šulerjow na ewangelskej 
nabožinje. 4 2 6  fararjow a 
cyrkwinskich sobudźĕłaće- 
rjow pomha při podawanju 
nabožinskeje wučby.

Budyšin. Po wjele łĕtach 
zaso prĕnja serbska ekume- 
niska nutrnosć wotmĕ so nje- 
dźelu, 14. nowembra, w ka- 
tolskej cyrkwi Našeje lubeje 
knjenje. W uhotowaštaj ju 
sup. Albert a kapłan Deleńk. 
Nimałe štyrceći kemšerjow 
so wobdźĕli. Klĕtu budźe dal- 
ša tajka nutrnosć, potom w 
Michałskej cyrkwi.

Budyšin. Ekumeniske na- 
božne nutrnosće w serbskim

Pomhaj Boh, časopis 
ewangelskich Serbow

W u d a w a ć e l e j :  Serbski wosadny 
zwjazk, Je r  jowa/Heringstra8e 15, 
02625 Budyšin/Bautzen; Serbske 
ewangelske towarstwo z. t., Čorno- 
bohska/Czornebohstrafie 12, 
02625 Budyšin/Bautzen 
H ł o w n y  r e d a k t o r :  Superinten- 
dent Siegfried Albert, Jerjowa/ 
Heringstrafie 15, 02625 Budyšin/ 
Bautzen (tel./fax: 03591/481280) 
Z a m o ł w i t a  r e d a k t o r k a :  

Trudla Malinkowa, Goethowa/ 
Goethestrafie 40, 02625 Budyšin/ 
Bautzen (tel./fax: 03591/600711) 
Ćišć: Serbska ćišćernja 
Z h o t o w j e n j e  a  r o z š ĕ r j e n j e :  Lu- 
dowe nakladnistwo Domowina 
P ř i n o š k i  a  d a r y :  Serbske ewan- 
gelske towarstwo, Konto-Nr. 1000 
083 167, Kreissparkasse Bautzen, 
BLZ 855 500 00
P o m h a j  B o h  wuchadźa mĕsaćnje. 
Spĕchuje so wot Załožby za 
serbski lud. Lĕtny abonement 
płaći 16 hriwnow.

rozhłosu hižo njebudu. Loni 
bĕchu so wone zahajili a mĕ- 
jachu so prawidłownje wu- 
syłać na koždej pjatej njedźeii 
tych mĕsacow, kiž maja pjeć 
njedźel. Cyłkownje dožiwich- 
my tři ekumeniske wusyła- 
nja, a to konc januara, meje 
a awgusta 1999 . Wuhoto- 
wachu je  z ew angelskeje 
strony superintendent Albert 
a z katolskeje msgr. Salowski, 
kapłan Deleńk a farar dr. Ki- 
lank. Nažel je wĕc, kiž mĕješe 
so z tradiciju stać, tak spĕš- 
nje zaso zašła.

Budyšin. Při literarnym wu- 
bĕdźowanju Załožby za serb- 
ski lud 1 9 9 9  wudoby sej 
Hinc Sołta z Lauterbacha za 
nastawk wo Nowej Wsy je- 
dne z prĕnich a Jadwiga Ma- 
linkec z Budyšina za baseń 
„Woda“ jedne z druhich my- 
tow. Redakcija Pomhaj Boh 
swojim aj dopisow arjom aj 
gratułuje.

Slepo. Starodawne wašnje 
žohnowanja Slepjanskeho 
dźĕćatka w cyrkwi je so loni 
2. adwenta wožiwiło. Z Bo- 
žeho domu nastaji so dźĕćat- 
ko na puć na hodowne wiki 
we wsy.

Picno. W Lauchhammerje 
je so 3. decembra lał nowy 
štwćrty zwon za Picnjansku 
cyrkej. Wosebitosć je, zo ma 
serbske napismo. J e  to po 
lĕtdźesatkach po cyłej Łužicy 
prĕni kroć, zo da sej ewan- 
gelska wosada zwon ze serb- 
skim hronom zhotowić.

Budyšin. 18 . decem bra 
spožči Domowina w Serb- 
skim domje wuznamjenjenja 
za zasłužbne narodne dźĕło. 
Mjez pjećomi, kiž přijimachu 
Myto Domowiny, bĕchu wot 
Leńki Nowakoweje z Row- 
noho nawjedowane Słepjan- 
ske kantorki. Dźesaćo, mjez 
nimi předsyda Serbskeho 
ew angełskeho tow arstw a 
Mĕrćin Wirth z Budyšina, 
wuznamjenichu so z Cest- 
nym znam ješkom  Domo- 
winy.

Přcprošujcmy
0 1 .1 . -  Nowe leto
1 1 .4 5  hodź. nutrnosć w rozhłosu (farar Malink)
1 3 .3 0  hodź. kemše w Budestecach (sup. Albert)

0 2 .1 . -  1. njedźela po hodźoch
1 0 .0 0  hodź. kemše z Božim wotkazanjom w 

Budyšinje na Michałskej farje 
(sup. Albert)

0 9 .1 . -  1. njedźela po Třoch kralach

1 1 .4 5  hodź. nutrnosć w rozhłosu (sup. Albert)

15 .1 . -  sobota
1 4 .0 0  hodź. wosadne popołdnje w Malešecach 

(sup. Albert)

16 .1 . — 2. njedźela po Třoch kralach 
8 .3 0  hodź. kemše z Božim wotkazanjom

2 2 .1 . -  sobota
1 5 .0 0  hodź.

w Poršicach (farar Malink)

wosadne popołdnje w Hodźiju 
(sup. Albert)

2 3 .1 . — 3. njedźela po Třoch kralach
nutrnosć w rozhłosu (farar Malink)1 1 .4 5  hodź.

1 5 .0 0  hodź.

2 9 .1 . -  sobota
1 4 .0 0  hodź.

wosadne popołdnje we Łazu 
(sup. Albert)

wosadne popołdnje w Klĕtnom 
(sup. Albert)

3 0 .1 . -  4 . njedźela po Třoch kralach
1 0 .3 0  hodź. kemše w Spalach (sup. Albert)

0 6 .2 . -  5. njedźela po Třoch kralach
1 0 .0 0  hodź. kemše w Budyšinje na Michałskej farje 

(sup. Albert)
1 1 .4 5  hodź. nutrnosć w rozhłosu (sup. Albert)
1 3 .3 0  hodź. kemše z Božim wotkazanjom w Bude-

stecach (sup. Albert)


